
Kirish. Aziziddin Nasafiy o‘zining boshqa asarlarida ham, dastlab “Risolai mabda’ va
miod” nomi bilan mashhur bo‘lgan, keyinchalik muridlar tomonidan “Zubdat ul-haqoyiq” deb
atalgan ushbu asarida tasavvufning muhim masalalarini juda aniq va sodda tilda ifodalagan.
Tasavvuf ilmini “qol” bilan ifodalash va izohlash mumkin. Aziziddin Nasafiy “Zubdat ul-
haqoyiq”(Haqigatlar gqaymog'i) asarini “Risolai mabda’ va miod” asarining kichraytirilgan
nusxasi tarzida yozgan. Buning sababi sifatida bir guruh darveshlarning mutasavvifdan olami
kubro(kubro olami) va (olami sug'ro)sug'ro olami, uning ma’rifati, mabda’(ibtido) hamda
miod(intiho)haqgida bir risola tartib berishni berishni so‘rashgani, mabda’ va miod xilma-xilmi

yoki hammasi bittami, uruj va nuzul nima, avval boshdan nuzul bo‘lib, keyin uruj sodir
bo‘lganmi yoki aksincha bo‘lganmi va yuqorida keltirilgan masalalarga oid o'z davrida mavjud
bo‘lgan oqimlarning fikr mulohazalarini batafsil, xolisona bayon etishni so‘rashganini keltirish
orinlidir. Ayni shu masalada mutasavvif “Zubdat ul-haqoyiq” asarining muqaddimasida
quyidagi “...Ba’d (endi) bu bandai ojiz, faqirul-fuqaro Aziz binni Muhammad an-Nasafiy deydiki,
bir guruh darveshlar bu fagiru haqirdan olami kubro va olami sug‘ro ma’rifati haqida mabda’
va miod haqida bir risola bitishimni va unda mabda’ (boshlanish) xilma-xilmi yoki u hammasi
bo‘lib bittami, har birini miodi (qaytishi) xilma-xilmi yoki qaytish fagat bittami; nuzul (tushish)
nima va uruj (ko‘tarilish) nima; avval boshda nuzul bo'lib, keyin uruj bo‘lganmi yoki avval
boshda uruj bo‘lib, so‘ngra nuzul sodir bo‘lganmi, degan masalalarni tushuntirib berishimni
iltimos qildilar. Ular yana barcha mavjud toifalarning fikr-mulohazalarini bayon eting, ular
fikrini xolisona bayon etib bering, birortasini ham afzal hisoblamay, har biri nima degan bo‘lsa,
shuni keltiring, deb so‘radilar. Men ularning iltimosini gqabul qilib, ular so‘ragan narsalarni bir
joyga to‘pladim. Bu majmuani men “Risolai mabda’ va miod” (Boshlanish va qaytish risolasi)
deb nomladim. Ammo ba’zi birlar bu asarni o‘qib, menga: kitobingiz cho‘zilib ketibdi,
so‘zlaringiz haddan ziyod ravshan (soddalashgan), u xos kishilarga ham, avomga ham
tushunarlidir, shunday bo‘lsaki, (kitob) xos kishilarga tushunarli bo‘lib, boshqalar undan naf’
ko‘rmasa, dedilar. Men bu iltimosni qondirish magsadida “Risolai mabda’ va miod”’ni
gisqartirdim va muxtasarni “Zubdatul haqoyiq” (“Haqiqatlar qaymog‘i”) deb nomladim. Va
Xallogi olamdan madad so‘radim, toki adashish va xatolardan meni asrasin, “darhaqiqat, u neki
xohlasa, qilishga qodir va itoat etishga loyiq zotdir” (Hadisi sharifdan)”[3:110]- mazmunidagi
fikrlarni ma’lum qilgan.

Tadqiqot metodologiyasi. Maqolada tizimli yondashuv, retrospektiv tahlil, mantiqiylik
va vorisiylik, dialektik, germenevtik, giyosiy tahlil kabi tadqiqot usullaridan foydalanilgan.

Mavzuga oid adabiyotlar tahlili. Nasafiyning “Risolai mabda’ va miod” nomli asarining
gisqacha mazmuni bo‘lgan “Zubdat al-haqoyiq” asari ikki bobdan iborat tartibda yozilgan.[1:9]
Har ikkala bobning uchtadan kichik sarlavhasi mavjud. “Zubdat ul haqoyiq”da yoritilgan asosiy
masala olami sag‘ir bo‘lishi nuqtai nazaridan inson bilan olami kabir bo‘lgan borliq o‘rtasidagi
munosabatni o‘rganishdir. Nasafiy bu asarida mutakallimlar, faylasuflar va mutasavviflarning
qarashlarini alohida-alohida bayon qilib, bu qarashlarning birortasini boshqasidan ustun
go‘ymagan.[1:9] Mavzularni qanday bo‘lsa, shundayligicha to‘g‘ridan-to‘g‘ri muhatoba uslubiga
murojaat qilib, suhbat uslubida bayon etgan.[4:6-7]

Tahlil va natijalar. Mazkur asarning Aziziddin Nasafiy tomonidan yozilishining asosiy
magqsadi tasavvufning asl mohiyatini bayon etish, valiylarning to‘g‘ri yo‘llarini ko‘z oldimizda
gavdalantirish va yaqqol namoyon etish, shuningdek, yer yuzida mavjud bo‘lgan buyuk
zotlarning harakat va uslublarini ko‘rsatish bo‘lgan. Zero, asar mazmuniga nazar tashlansa,
unda tasavvufning asosiy masalalari yoritilishi, ko‘plab masalalarda turli mutasavviflardan
igtiboslar keltirilishi buni yagqol namoyon etadi. Asar mavzusi bo‘lgan olami kabir, olami sag'ir,
solik-suluk munosabati, mabda’ va maod, murid-murshid munosabati, ruh-nafs martabalari
kabi ko‘plab mavzular tasavvuf kitoblarining zaruriy mavzularidan sanaladi. Taxminan
VIII-IX asr oldin yozilgan ushbu asar, unda yoritilgan mavzular va keltirilgan izohlar tufayli bu
soha uchun juda muhim manba ekanligi ko‘rinadi. Zero, asar mazmunidan o‘rin olgan olam,
odam, koinot va h.k. kabi ko‘plab murakkab masalalarning o‘rganilishi va bu tushunchalarning
eng sodda tarzda yetkazilishi bayon etilgan holatni kuchaytiradi. Shuningdek, bugungi kunda

bu soha bilan shug‘ullanuvchi mutaxassis va tadqgiqotchilar uchun muhim mavzularni o‘z ichiga
olgani uchun Nasafiyning naqadar muhim mutasavvif ekanligi yaqqol ko‘rinib turibdi. Nasafiy
qator o‘lkalar, mintaqalarda yashagan bo‘lsa-da mavzu va mazmun jihatidan, boshqa
mutasavviflarning tafakkur olamidan, tasavvuf muhitidan chetda qolmagan. Aynigsa,
tasavvufning eng murakkab masalalariga to‘xtalishi va ularni eng tushunarli tarzda ochib
berishi uning oz davrida buyuk mutasavviflardan biri bo‘lganligini ko‘rsatadi. Manbalarda
Nasafiyning biror-bir tarigatga mansubligi hagqida ma’lumot uchramaydi. Hatto Aziziddin
Nasafiy merosi va uning tasavvufiy qarashlari ustida tadqiqotlar olib borgan turk tadqiqotchisi
Ibrohim Dyuzenning ta’kidlashicha, mutasavvifning biror tariqatga mansub bo‘lganligi haqida
gap bo‘lishi mumkin emas. Zero, u egallagan ilmlari va yozgan asarlariga e’tibor qilinsa, bu holat
yaqqol ko‘zga tashlanadi. Keyingi tadqiqotchilarning aniglashicha ham u biror tariqatga
mansub emas. Aziziddin Nasafiy ham Ibn al-Arabiy kabi tarigatlar ustidagi mutasavvifdir.
Nasafiyning fikrlariga nazar tashlansa, u oz qarashlarini vahdat-ul vujud masalasi atrofida
asoslagani ko‘rinadi. Zero, Ibrohim Dyuzen ham “Aziz Nesefi’'ye Gore Allah, Kiinat ve Insan”
(Aziz Nasafiyga ko‘ra Alloh, koinot va inson) asarida bu holatga to‘xtalib o‘tadi va shu fikrda
ekanligini bildirish magsadida ko‘plab dalillarni keltiradi. Muallif o'z asarida ko‘rib chiqgilgan
vaziyatlarni asoslash maqgsadida quyidagi jihatlarni sanab o‘tadi: “Vahdat ahlining fikrlarini
zikr qilishda “Ey darvesh” ta’birini qo‘llashi va bu fikrlarni tasdiglash maqgsadida ba’zi
she’rlarini dalil sifatida ko‘rsatishi, ora-sira azizlar (azizon) nomi bilan vahdati vujudchilarni
zikr qilishi, asarlarida umumiy kalom ahli va faylasuflarning fikrlariga ortiqcha e’tibor
bermasligi, ko‘proq vahdati vujudchilarning fikrlari ustida turishi”[2.287-288]-uning “Zubdat
ul haqoyiq” asarida vahdat ul vujud ta’limoti va falsafasi pozitsiyada ekanligini anglatadi.
Albatta, bu sanab o‘tilgan holatlar Nasafiyning bu fikrda bo‘lganini aniq ko‘rsata olmasligi
mumkin, ammo Dyuzenning Nasafiyning boshqa asarlarini ham o‘rganib, bu fikrga kelganini
ham unutmaslik kerak. Dyuzen ko‘rsatgan dalillarga nazar solinsa, bu holat uning “Zubdat ul-
haqoyiq” asaridan boshqa barcha asarlariga taalluqli ekanligini ko‘rinadi. Zero, Nasafiy ham bu
asarida ko‘p masalalarda Shayxi Akbar haqida so‘z yuritadi va vahdat ul vujud ta’limoti
g‘oyalariga ko‘proq to‘xtalgan. Nasafiy o'z asarining boshidan oxirigacha mavzuni avvalo kalom
ahliga, keyin faylasuflarga va nihoyat vahdat ahliga ko‘ra talqin qgiladi. Hatto ko‘p masalalarda
u kalom ahli va faylasuflarni ham ma’lum darajada haq deb hisoblagan. Bu Aziziddin Nasafiy
falsafaga nisbatan salbiy munosabatda bo‘lmaganligi, aksincha xayrixox bo‘lganligidan dalolat
beradi. Hatto uning fikricha, ko‘p narsalar haqida fikr yuritish uchun ham falsafaga, ham
kalomga ehtiyoj bor. Ammo bular ashyoning hagiqatini bizga ko‘rsatmasligini qayd etgan. Hatto
0‘z asarida insonni boshqa jonzotlardan ajratib turuvchi asosiy narsa insoniy ruh ekanligi
ekanligini ilgari surgan va inson bu ruh bilan haqiqatni idrok etadi hamda Haqning eshituvchi
qulog'i, ko‘ruvchi ko‘zi bo‘ladi deb ta’kidlagan. Shuningdek, uning mohiyatiga yetish uchun ham
nafsni poklash va qalbni tozalash lozimligini ta’kidlagan. Bular faqat tasavvufning kashf va
mushohada usuli bilan qo‘lga kiritilishi mumkin degan mazmundagi fikrni ilgari surgan. Nasafiy
0‘z asarining boshidan oxirigacha tasavvufning bu usullarini himoya qilgan va solikning ularni
egallashi uchun turli yo‘llarni taklif qilgan. Nasafiyning masalalarga yondashuvi va mavzularni
yoritishidan uning har jihatdan islom an’anasiga sodiqligini ham alohida ta’kidlash lozim. Zero,
masalalarni yoritishda avval kalom ahlining, keyin faylasuflarning, so‘'ngra vahdati vujud
ahlining fikrlariga o‘rin bergan. Xususan, asarlarini o‘zaro suhbat, nasihat va irshod tarzida
yozgan. Bunday yondashuv islom an’anasiga ham begona emas. Zero, undan oldin yashagan

G‘azzoliy ham o'z asarlarini shu yo‘sinda yozgan. Xususan, G‘azzoliy “al-Munqiz min ad-dalol”
nomli asarini shu tartibda yozgan. G‘azzoliy mazkur asarida dastlab mutakallimlar, keyin
mashsho‘iy faylasuflari, so'ngra imomat masalasi va nihoyat tasavvuf masalalariga o‘rin bergan.
Nasafiyning ilgari surgan g'oyalaridan kelib chiqib, fikr olamiga nazar tashlasak, ko‘p
masalalarda mutasavviflarning umumiy qarashlarini ozi ham gqabul qilganini ko‘ramiz.
Xususan, bu holat sayr-u suluk bilan bog‘liq tushunchalarda ko‘rinadi. Zero, baqo, fano, sa’id-
shaqiy, suluk, tariqat, jazba, hollar va maqomlar kabi ko‘plab masalalarda avvalgi so‘fiylar va
mutasavviflarning tushunchalarini takrorlagan. Ko‘proq farq ko‘rinadigan joylar umumiy
ma'noda metafizik mavzulardir. Alohida ta’kidlash joizki, bu farqlar Nasafiyning chegaradan
chiqib ketganini anglatmasligi kerak. Uning farqlari ko‘proq uning vahdat-i vujud tarafdori
ekanligidan kelib chiqadi. Zotan, ko‘p o‘rinlarda Ibn al-Arabiy kabi fikrlagan va o'z qarashlarini
shu kontekstda asoslagan. Zero, u olam, ruh, uruj, olam-i jabarut va hudo-i mavhum kabi ko‘plab
masalalarda Arabiyning yaqin qarashlariga ega ekanligi ko‘rinadi. Ba’zi tushunchalarda esa
vahdat ahli deb ta’riflagan mutasavviflarning so‘zlariga o‘rin bermay, mavzuni islom
mutakallimlarining qarashlaridan kelib chiqib yoritadi. Ayniqsa, juz’iy iroda, qadar masalasi va
hashr-i ajsod kabi tushunchalarda bu narsa ko‘zga tashlanadi. Buni amalga oshirishda kalom
masalalariga ham qanchalik mohir ekani yaqqol kuzatiladi. Mana shu asar solik egallashi lozim
bo‘lgan bilimlarni o‘z ichiga olgan tasavvufiy kitobdir. Aziziddin Nasafiyning “Zubdat ul
haqoyiq” asari bugungi kunga qadar gator tillarga tarjima gilingan va uning izohlar ham
yozilgan. Ayniqsa, mazkur asarning jahonning nufuzli qo‘lyozmalar fondlarida saqlanishi va
tasavvuf falsafasi bilan shug‘ullanuvchi tadqiqotchilarning bu asarga qayta-qayta murojaat
etishi uning mukammal bir klassik asar ekanligini ko‘rsatadi. “Zubdat ul haqoyiq” asari Murot
Tamar va Vahdat Mohir tomonidan turk tiliga tarjima qilingan. Turk tilida amalga oshirilgan
tarjimaga Sayyid Hofiz Muhammad Ayintobiyning (hij.1291) 1874-yilda Qohirada amalga
oshirilgan arab tilidagi “G‘oyatud-daqoiq Dar tarjimai Zubdat ul-haqoiq” nomli tarjimasi asos
qilib olingan. Hoji Husaynzoda nomi bilan tanilgan Ayintobiy tarjimani (hij.1288) 1871-yil
rabiul-avval oyida boshlangani gayd etilgan. Ayintobiy o0z tarjimasiga yozgan taqrizida “Zubdat
ul haqoyiq” asarini “Mabda’ va maod”ning qisqartirilgan shakli ekanini ta’kidlagan va uning
iboralarining qisqaligi, murakkab masalalarni soddalashtirishini va o‘quvchilarga ko‘plab
kitoblarni o‘qishdan ham hosil bo‘lmaydigan foyda berishini aytib, boshqa kitoblardan
igtiboslar qo‘shmaganini ham ta’kidlagan. Uning qo‘shgan yagona qo‘shimchasi ba’zan ayrim
bayt va misralarni keltirishi hamda zarur deb bilgan joylarda ba’zi masalalarga e’tibor
qaratishidir. Ushbu tarjimada 2 ta bob, har bir bobda 3 ta asl va jami 37 ta fasl mavjud. Kitobda
keltirilgan mavzular quyidagicha: Birinchi bob: Shariat ahlining ulug’ olam haqidagi so‘zlari,
Hikmat ahlining ulug’ olam haqidagi so‘zlari, Vahdat ahlining ulug’ olam haqidagi so‘zlari.
Ikkinchi bob: Inson va inson martabalari, suluk haqiqati va solikning sulukdan magsadi.
“G'oyatud-daqoiq dar tarjima-i zubdatul-haqoigq”’ning Murod Tamar tomonidan
soddalashtirilgan variantida istilohlarning saqlanishiga e’tibor qaratilgan, oyatlarning
raqamlari va hadislarning manbalari Kkeltirilgan. Kitobning tuzilishiga va mavzu
sarlavhalarining aynan saqlanishiga e’tibor qaratilgan. “Zubdatul-haqoiq”’ning yana bir
tarjimasi M. Hoji Husaynzoda tomonidan amalga oshirilgan bo'lib, uni soddalashtirishni Vahdat
Mohir bajargan. Ushbu tarjimada Sayyid Hofiz Muhammad Ayintobiyning “G‘oyatud-daqoiq dar
tarjima-i Zubdatul-haqoiq” nomli tarjimasi asos qilib olingan. Hoji Husaynzoda tarjimasini
Vahdat Mohir soddalashtirgan asarda mavzu istilohlarini bir xil berishga harakat gilingan.

174



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

Biroq oyatlarning ragamlari va hadislarning manbalari keltirilmagan. Nasafiy tomonidan
berilgan tartibga aynan rioya qilingan, ammo mavzu sarlavhalari to‘liq berilmagani kuzatiladi.
Bundan tashqari, “G‘oyatud-daqoiq”ning yana bir tarjimasi Murod Toriq Yuksel tomonidan
soddalashtirilgan holda “Zubdatul-haqoiq — Tanlangan haqiqatlar” nomi bilan nashr etilgan.
Kitob boshida kimga tegishli ekani noma’lum bo‘lgan “Tasavvuf’ nomli she’r bor. Asarda
sozboshi bo‘lmasa-da, soddalashtirish jarayonida qaysi nusxadan foydalanilgani ham
ko‘rsatilmagan. Bu ishonchli soddalashtirish ishi emas va ko‘pincha xatolar ko‘zga tashlanadi.
Uning nusxasi Istanbul universiteti kutubxonasida saqlanadi. “Zubdat ul haqoyiq” asarining
o‘zbek tilidagi tarjimasi filologiya fanlari doktori, professor Najmiddin Komilov tomonidan
amalga oshirilgan. Mazkur tarjima turk va arab tillaridagi tarjimalardan tushuncha va
iboralarning badiiy hamda falsafiy mazmuniga alohida e’tibor qaratilgani bilan farq qiladi.[3]

Xulosa va takliflar. Xulosa qilib aytganda, asar mazmuniga nazar tashlansa, har bir
sarlavha alohida tasavvuf kitobi ekani ko‘zga tashlanadi. Tasavvufning amaliy, kerak bo‘lsa,
nazariy jihatiga nazar solinsa, bu asarda ikki sohaning ham mavjudligini ko‘rish mumkin. Agar
biror kishi bu risolani qo‘lga olib o‘rgansa, tasavvuf ilmi haqgida ko‘plab ma’lumotlarga ega
bo‘ladi. Zero, u tasavvufning asosiy qoidalarini o‘zida jamlagan asardir. Bu noyob risola
haqgiqatlarni aks ettiruvchi ko‘zgu va barcha hagqiqatlarni iloji boricha ochig-oydin
ko‘rsatadigan kristall holatidadir. Bu risola bilan birga irfon ahli qalbiga yangi bir ruh
bag‘ishlanadi. Xulosa qilib aytganda, u o‘zida mujassam etgan mazmun nuqtai nazaridan
qadimgidek hozirgi zamon kishisi uchun ham katta foyda keltiradigan muhim asardir. Mazkur
asarda aks etgan g‘oya va qarashlarni ilmiy asosda o‘rganish tasavvuf falsafasini yanada
chuqurroq o‘rganish imkonini beradi.

